
Apstrakt: Efekti pandemije COVID-19 su primjetni skoro u svim sferama rada
privatnog i javnog sektora. Nacin obavljanja posla, kupoprodaje, komunikacije ali i
ucenja je zmacajno i po mnogim autorima, trajno izmjenjen. Proces digitalne
transformacije rada je slozen i multidisciplinaran i znacajno se manifestovao u
pojedinim sektorima kao Sto je obrazovanje koje je ubrzalo svoju digitalizaciju i bilo
jedan od sektora koji je znacajno promijenio nacin funkcionisanja kao direktna
posljedica pandemije. U radu je dat sazeti sistematski pregled literature na osnovu
kljucnih baza naucnih publikacija uz prikaz nekoliko studija slucaja. Baze koje su
ukljuceni u ovoj pregled su: WoS, Scopus, IEEE i SpingerLink. Kao osnova za
pretragu su koriséene rijeci, na engleskom jeziku: COVID-19 i digitalna
transformacija. Dalje su radovi filtrirani po razlicitim jezickim, vremenskim i
tematskim ogranicenjima. Kao osnova za metodoloski pristup sistematskom pregledu
literature je koris¢ena metogologija koju je razvila profesorica Barbara Kirchajm.
Rad daje i set preporuka na osnovu vazece literature vezanih za prednosti i
nedostatke trenutnog nivoa digitalne transformacije rada u obrazovnom sektoru kao i

moguce osnove daljih tematskih istrazivanja povezanih sa oblaséu digitalne
transformacije u ovom i srodnim sektorima.

Kljuéne rijeci: Digitalna transformacija, digitalno radno okruZenje, obrazovanje,
COVID-19

Abstract: COVID-9 pandemic has affected almost all aspects of work, including
private and public sector. Way we do the work, sell and buy, communicate and learn
has significantly changed and based on opinion of some authors, it changed
permanently. The process of the digital workplace transformation is complex and
multidisciplinary and it has been manifested in several specific sectors among which
is education. Education has accelerated its digitization and it is one of the sectors that
has significantly changed a way of functioning as a direct effect of the pandemic. The
paper provide a brief systematic literature review, based on search of key databases
of scientific publication supported by case studies. Bases that are included are: WoS,
Scopus, IEEE and SpingerLink. Keywords that are used are COVID-19 and digital
transformation. Further filtration included language, timeframe and thematic criteria.
Systematic ground for the review was a methodology developed by prof. Barbara
Kitchenham. Paper also provides a set of recommendations based on the review of the
current literature in this field as well as analysis of the shortcomings of the digital
workplace transformation in education sector. It also provides possible directions of
the further research connected to digital transformation in this and connected sectors.

Keywords: Digital transformation, digital workplace, education, COVID-19

1. UvOD

U jeku pandemije virusa COVID-19 kao aktivnost od izuzetne vaznosti pokazalo se
kreativno razmisljanje. Politi¢ari i stru¢anjaci iz oblasti javnog zdravlja kako bi razvili
strategije za suzbijanje Sirenja virusa, doktori kako bi na pravi nacin tretirali
svojim nastojanjima da kreativno i divergentno razmisljaju. Isti slucaj je i sa
nastavnicima, profesorima, rukovodiocima obrazovnih institucija i roditeljima koji su
nastojali da stvore uslove za nesmetano odvijanje nastave u pandemijskim uslovima
(Fischer et al., 2020). Inovacije se mogu posmatrati kao kljucni resurs u postizanju
blagostanja nacionalnih ekonomija, ali i komparativne prednosti na medunarodnom
nivou, posebno u uslovima restrikcija izazvanih COVID-19 pandemijom (Arias
Velasquez & Mejia Lara, 2021). Ova zaraza se prvobitno pojavila u Kini, u gradu
Vuhanu, odakle se munjevitom brzinom proSirio na ostatak svijeta i zatvorio veéinu
drzava svijeta. Za razliku od prethodnih virusnih epidemija, karakteristika ove jeste
S§to je zahvatila cijeli svijet, a ne odredene dijelove kao §to je to ranije bio slucaj.
Stru¢njaci navode da je izvor zaraze Zivotinjskog porijekla i da se prenosi sa ¢ovjeka
na covjeka respiratornim kapljicama koje ljudi izbacuju putem kaslja, kijanja ili
izdaha. Zbog svoje nepredvidivosti ekonomski stru¢njaci nisu bili u stanju da odrede
makroekonomske parametre i scenarije koje treba svaka drzava da sprovede (Mhlanga
& Moloi, 2020). Ovo je izazvao velike probleme u drzavama, prvenstveno u
zdravstvenom sektoru, ali je direktno utcalo i na ostale drustvene sfere. Tako su skoro
sve Skole u tokom aprila 2020. godine presle na online ucenje ili ucenje putem

televizijskih predavanja, koji su se odrzavali na razli¢ite nacine: tv nastava, lekcije
putem razli¢itih tehnoloskih rjeSenja (Zoom, Skype, Meet i sl.), upotreba cloud
platformi (Dropbox, Google diska i sl.), upotreba imejla kao i upotreba aplikacija za
grupnu komunikaciju i kolaboraciju (Viber, Whats Up, Slack i sl.). Ministri
obrazovanja su u skladu sa mogucnostima svoje zemlje morali da formuliSu model
koji na najbolji na¢in moze da zamijeni tradicionalni vid ucenja. Prema odredenim
podacima, smatra se da je u aprilu 2020. godine 91% studenata na svijetu preslo na
online ucenje, te da ¢e posljedice ove pandemije biti veoma vidljive sa aspekta
obrazovanja cijelih generacija (Ratten, 2020). Pomo¢ pri rjeSavanju problema
obrazovanja izazvanih virusom, ponudila je i Svjetska banka koja je sa
organizacijama poput mEducation Alliance, UNESCO, Learning Keeps Going US
consortium, Inter-Agency Network for Education in Emergencies and Commonwealth
of Learning ponudila mehanizme za obavljanje procesa uc¢enja (Mhlanga & Moloi,
2020). Sa druge strane, digitalna transformacija u §kolama prije pocetka pandemije se
zasnivala prvenstveno na upotrebi hardvera i softvera, ta¢nije raCunara, tableta,
pametnih tabli, ali i slozenijih softvera razvijenih iskljué¢ivo za svrhe obrazovanja.
Online kursevi su postojali, ali se nisu toliko koristili (Bogdandy et al., 2020). Jasno je
da je pandemija virusa Covid-19 uticala na brze uvodenje tehnologija u proces ucenja,
ali i transformaciju ¢itavog obrazovnog sistema.

Ovaj rad je sacinjen od nekoliko cjelina, od kojih svaka objasnjava odredene dijelove
pregledanih radova. Prvobitno je obja$njena sama metodologija sistematskog pregleda
literature, a zatim i teorijska pojasnjenja i zakljucci u okviru radova povezatih sa
tematikom ovog pregleda. ObjaSnjen je predmet istrazivanja sa kljuénim rije¢ima,
pojasnjenje problema i teorijska pozadina. Pored toga obuhvaden je pregled
terminologije, veli¢ine i karakteristike uzorka kao i trendovi i pravci razvoja. U
zavisnosti od stava autora pregledanih radova, izdvojeni su pozitivni efekti
uspostavljanja digitalnog radnog okruZenja. Takode, u velikom broju radova postoje
ograni¢enja raznih oblika, te su i oni posebno izdvojeni. Na kraju, nalaze se preporuke
autora za buduca istrazivanja.

2. METODOLOGIJA SISTEMATSKOG PREGLEDA LITERATURE

Sistematski pregled literature je obavljen prateci procedure i metodologiju preciziranu
od strane Barbare Kitchenham i drugih autora u sljede¢im publikacijama i to
“Procedaures for Performing Systematic Reviews” (Kitchenham, 2004), “Systematic
literature reviews in software engineering — A systematic literature review”
(Kitchenham, et al., 2008), “Systematic literature reviews in software engineering — A
tertiary study” (Kitchenham, et al., 2010) i “Lessons Learnt Undertaking a Largescale
Systematic Literature Review” (Turner, Kitchenham, Budgen, & Brereton,
2008).Pregled je obuhvatao sljede¢e baze kroz pretragu Casopisa i radova kao i
zbornika radova sa nau¢nih skupova, izvjestaja i slicne srodne naucne i strucne
literature: Web of Science - WoS (Clarivate Analytics), Scopus (Elsevier), IEEE
Xplore (IEEE) i Google scholar — dodatno (odabrani radovi). Dodatno je odraden
pregled knjiga, vodi¢a i druge literature povezane za kljuénim rijeCima baza
SpringerLink (EISZ), (Economics and Finance, Behavioral Science and Psychology
és Political Science and International Studies packages 2017) i Springer E-book

packages, 2017. Pomenute baze su pretrazivane po kljucnoj rijeci “digitalna
transformacija” (eng. digital transformation) i obrazovanje (education). Dodatni
kriterijumi pretrage baza su bili: engleski kao primarni jezik i vrijeme publikovanja
nakon 2019. godine kao i recenzirane publikacije od strane vise recezenata. Cilj
pregleda literature je bila identifikacije empirijskih i teorijskih analiza koje su
povezane sa digitalnom transformacijom u obrazovnom sektoru kao dijelom opste
digitalne transformacije ali i identifikacije nedostataka trenutnih istrazivanja i pravaca
kretanja istrazivanja u buduénosti s ciljem identifikacije predmeta istrazivanja radova
u buducnosti.

Prva faza je uklju¢ivala pretragu specifi¢nih baza podataka povezanih sa predmetom
istrazivanja (eng. Subject ili Topic, zavisno od baze i moguénosti) i filtrirano na
radove iz ¢asopisa i zbornika sa nau¢nih skupova, knjiga i drugih publikacije u skladu
sa povezano$¢u sa istrazivanje. Proces pregleda literature se sastojao od nekoliko
koraka: primarno skeniranje rezultate iz baza, filtiranje rezultata na osnovu naslova,
filtracija na osnovu apstrakta i podnaslova i finalna selekcija na osnovu sadrzaja rada,
knjige ili druge vrste publikacije. Primarni rezultati skeniranja baza su ukljuéivali i
kvantifikaciju publikacije nakon ¢ega je uslijedio dalji pregled rezultata i njihove
povezanosti sa kljuénim rije¢ima i predmetom istrazivanja i pregleda literature. Prvi
rezultati pretrage baza su predstavljeni u Tabeli 1. kao broj izlaznih rezultata (eng.
hits) nakon cega je proces dalje filtracije nastavljen upotrebom desktop apliacije za
citiranje i filtriranje literature Mendeley, uz dodatak istoimenog alata za MS Word,
koji je izmedu ostalog identifikovao identi¢ne publikacije koje su se javljale u vise od
jedne baze.

Tabela 1: Kvantitet rezultata nakon $to su baze pretrazene po kljuénim rije¢ima

Baza Br_oj. tkz. “hits” na osnovu kljuénih rijeci
“digital transformation” i “education”
Web of Science — WoS 3.269
Scopus 1.838
SpringerLink 18.560

Izvor: Doprinos autora

Tokom druge faze, rezultati su dalje filtrirani na osnovu nekoliko kriterijuma kao §to
su npr. postojanje kljuénih rije¢i u naslovu ili apstraktu, povezanost rada sa
predmetom istrazivanja i da li publikacija dolazi iz nau¢nog polja povezanog sa
oblas¢u predmeta istrazivanja. Neke od publikacija su se nalazile u vise od jedne
baze a vecina radova je istraZivala pojave iz nepovezanih naucnih oblasti ili su bili
nepovezani sa temom istrazivanja. Finalni broj publikacija sa kojima je nastavljen rad
u narednoj fazi je 35 publikacija, bez kopija i ukljucujuéi knjige, vodice i druge
povezane publikacije a ne samo radove iz Casopisa i zbornika radova. Na ovaj broj
publikacija ¢e se u trecoj fazi dodati primarni izvori koji se koriste kao izvor u ovih 40
publikacija. Publikacije su razvrstane u tri osnovne grupe: radovi iz ¢asopisa, radovi
iz zbornika radova sa nau¢nih skupova i knjige i ostale publikacije kao jedna grupa.
Rezultat ove faze rada je pregled literature u formi listi i po vrstama publikacija koji
je dat u prilogu dva. U tre¢oj fazi, zakljucak i sadrzaj publikacije za svaki od
pomenutih stotinusesnaest radova ali i drugih izvora koji ¢e se javiti kao izvori unutar
ovih radova, je analiziran kako bi se identifikovale veze sa segmentima pregleda
literature: predmetom istrazivanja, veli¢inom uzorka i odabirom oblasti, definicijskim

odredenjima povezanim sa temom istrazivanja, ogranicenjima postojecih istrazivanja,
pravcima buducih istrazivanja. Fialni spisak literature, uz filtriranje publikacija u
¢ijem sadrzaju i zakljucku nije identifikovan znacaj za predmet istraZivanja samog
pregleda literature, ali uz dodavanje novih izvora koji su bili izvori u radovima koji se
pregledaju, finalna lista je obuvatala 17 publikacija listiranih u finalnoj kori$¢enoj
literaturi.

3. PREDMET, POJASNJENJE ISTRAZIVANJA U PUBLIKACIJAMA

Predmet istrazivanja radova je fokusiran na razlicite aspekte digitalne transformacije.
Tako pojedini radovi fokus stavljaju na digitalnu transformaciju javnog sektora
(Gabryelczyk, 2020) tj. javne uprave nasuprot drugima koji predmet istrazivanja
usmjeravaju iskljuéivo na uticaj pandemije na obrazovni sektor. (livari et al., 2020). U
okviru istog, odredeni autori akcenat stavljaju na mlade narastaje (livari et al., 2020) i
Skole (Fischer et al., 2020), dok drugi akcentiraju studente i fakultete (Krishnamurthy,
2020). Izmedu ostalog, ispitivani su stavovi studenata po pitanju implementiranih
promjena u obrazovanju tokom pandemije i o¢ekivanja o trajnosti istih (Piyatamrong
et al., 2021). Pored ovih, studija slu¢aja koju su proveli Bogdandy i ostali odnosi se na
iskustvo i generalni prijem digitalne edukacije kod studenata, sa posebnim akcentom
na tehni¢ku opremljenost i infrastrukturu obrazovnih ustanova (2020). Mladenova i
drugi se u svom radu fokusiraju na komparativnu analizu odredenih tipova
elektronskog i tradicionalnog ucenja (2020). Nerijetko, predmet istraZivanja jeste i
nadin na koji digitalizacija utice na jaz izmedu onoga $to nudi obrazovanje i potreba
privrede (Marquez-Ramos, 2021). Predmet istrazivanja Mhalanga i Moloi u
njihovom radu jeste digitalna transformacija u domenu cjelokupnog obrozovanja
Juzne Afrike (Mhlanga & Moloi, 2020), kao i kod Bogdandy. Vu i saradnici su kao
predmet svog rada postavili digitalnu transformaciju u oblasti obrazovanja, ali sa
stanovi$ta profesora, odnosno nastavnika. U tom radu su ispitivani stavovi nastvnika,
razmiS§ljanja i poteSko¢e na koje su nailazili tokom pandemije (Vu et al., 2020).
Jacques i saradnici su kao predmet svoje analize ispitivali korisnost i znanje ste¢eno u
procesu online u¢enja u odnosu na tradicionalno ucenje. (Jacques et al., 2021) Mnogi
autori su se u svojim radovima fokusirali na u¢enje samo u odredenim oblastima, kao
§to je rije¢ sa Osinom i saradnicima koji su se bazirali samo na transfomaciju ucenja
studenata prava (Osina et al., 2021).

Savremeni nacin poslovanja u posljednjih dvadeset godina se znacajno promijenio i
primijetna je sve vea orjentacija ka digitalizovanim poslovnim procesima i
modelima. Koriste¢i Sanse i moguénosti koje donosi digitalizacija, mnogi poslovni
subjekti (postojeci i oni novoosnovani) ostvarili su nezapamcene poslovne rezultate,
sa druge strane mnogi su pod uticajem istih faktora biljeZili velike gubitke i nestajali
sa mape poslovnog svijeta. Sa pojavom obavljanja odredenih aktivnosti i virtuelno (uz
neprikosnoveni tradicionalni nacin, koji ukljucuje fizicki susret dvije ili viSe osoba), i
institucije visokog obrazovanja poc€inju da obavljaju odredene aktivnosti “na daljinu”,
ali tek sa pojavom pandemije bivaju primorane na obavljanje istih potpuno u
virtuelnom formatu (Marquez-Ramos, 2021). Stepen upotrebe tehnologije u
obrazovanju je Cesto direkno povezan sa stepenom razvijenosti zemlje, te su tako
moderne zemlje i prije pandemije koristile razne vidove online ucenja kao §to su
Google Ucionica (Google classroom). Sa druge strane, nerazvijene zemlje poput
Indije su u periodu do 2020. godine digitalne tehnologije koristili samo u privatnim

Skolama, dok je ostatak stanovniStva obrazovan tradicionalnim putem (livari et al.,
2020).

4. PREGLED LITERATURE - TERMINOLOGIJA VEZANA ZA PREDMET
RADA

S obzirom na znacajan opseg tema i pojmova koji se u manjoj ili vecoj mjeri ticu
pojma digitalizacije i digitalne transformacije, €ini se znaCajnim pomenuti ih i dati
njihovo objasnjenje. Takode, vazno je definisati i pojmove koje se spominju u
konotaciji pandemije, ali i edukacije tj. obrazovanja. Digitalizaciju moZzemo definisati
kao proces mijenjanja poslovnih procesa, koji kao takav dovodi do povecanja
efikasnosti istih i pobolj§anja tranaparentnosti podataka (Gabryelczyk, 2020).
Digitalna transformacija sa druge strane, podrazumijeva kreiranje potpuno i sustinski
novih mogucnosti unutar poslovnog svijeta, vlade i vladinih institucija i generalno
unutar razli¢itih sfera socijalnog zivota (Gabryelczyk, 2020). To je vazan proces koji
integriSe koji integriSe digitalna rjeSenja u svakodnevne zivote, i dotice se razlicitih
sektora, privrede, zravstva, obrazovanja i drugih (Bogdandy et al., 2020). Moze se
definisati i kao process koji za cilj ima pobolj$anje razli¢itih subjekata (entiteta) kroz
pokretanje znaCajnih promjena unutar istith kombinuju¢i racunare, informacije,
komunikaciju i tehnologije povezivanja (livari et al., 2020). Pored ovih pojmova,
vazno je pomenuti i onaj kojeg gotovo svakodnevno Cujemo i koji postaje izuteno
frekventan pojavom zaraze COVID-19, a to je pojam javnog zdravlja. Leung i drugi
opisuju pojam javnog zdravlja ne samo kao nesto $to se tie medicinskih nauka (npr.
epidemiologije), nego i drustvenih (socijalnih) nauka, $to u sebi inkorporira politicke
procese, menadzment, blagostanje i upraljanje javnim politikama (Ratten, 2020).

5. VELICINA I KARAKTERISTIKE UZORKA ISTRAZIVANJA

Livari i drugi autori (2020) su se fokusirali na segment osnovnog i specijalnog
obrazovanja i to u dvije zemlje, Finskoj i Indiji, intervjui§uci pritom osoblje ukljuc¢eno
u obrazovni proces u obe zemlje, respektivno. I drugi autori su se zadrzali na Skolama
i osnovnom obrazovanju prikupljaju¢i relevantni materijal sa simpozijuma odrzanog
u Svedskoj, koji je za cilj imao dizajniranje strategija koje ¢e proaktivno uticati na
veci doprinos digitalne tehnoilogije na process uéenja i saradnje (Fischer et al., 2020).
Marquez-Ramos se u svom istrazivanju bazira na visoko obrazovanje u Australiji, ali
uz odredenu komparativnu analizu sa drugim zemljama — prvenstveno Njemackom i
Francuskom (2021). Visoko obrazovanje i upravljanje znanjem su predmet
istrazivanja i studije slu¢aja provedene u Peruu, koja je obuhvatila 2 univerziteta, 271
nastavnika i 5928 studenata (Arias Velasquez & Mejia Lara, 2021). Pojedini radovi
stavljaju obrazovanje u $iri kontekst, kojeg jos ¢ine posao i odredeni aspekti privatnog
Zivota, sa posebim fokusom na odredene teroijske i pratki¢ne oblasti IT-ja, kao §to su
vjeStacka inteligencija (eng. artificial intelligence - Al), pojam big data (koji jo$
uvijek nema adekvatan prevod na na$ jezik), socijalna interakcija, privatost itd., a kao
izvor za relevantne informacije o pomenutim pojmovima obuhvaceno je 12 eksperata
(Dwivedi et al., 2020). Krishnamurthy stavlja edukaciju u kontekst poslovnog svijeta
i svojim istrazivanjem obuhvata 172 univerziteta i osobe na Celu istih (2020). Sa

druge strane, Mladenova vrs$i komparativnu analizu razliitih vrsta ucenja u nekoliko
etapa, pri cemu u prvoj etapi obuhvata 201 studenta, dok u drugoj obuhvata njih 109
(Mladenova et al., 2020). Mhalanga i Moloi su na sli¢an nadin obradivali proces
digitalne transformacije u oblasti obrazovanja na teritoriji Juzne Afrike i na podacima
iz sekundarnih izvora kao §to su novinski ¢lanci, magazini i sliéno (Mhlanga &
Moloi, 2020). Na drugom kraju svijeta, taénije u Venecueli, na uzorku od 2500
ucitelja sprovedena je anketa, koja je po zavrSetku brojila oko 290 potpunih odgovora
(Vu et al., 2020). Na sli¢an naéin je sprovedena i studija slu¢aja u Madarskoj, koja se
prvenstveno odnosila na studente Eszterhazy Karoly Univerziteta (Bogdandy et al.,
2020). Osina i drugi autori su proces digitalne transformacije tokom COVID
pandemije pratili u sferi visokog pravnog obrazovanja u Rusiji (2021). Fokus na
studente elektrotehnickih fakulteta u Francuskoj stavili su Jacques i saradnici, te su
analizu vrsili kroz Cetiri grupe studenata podijeljenih po odredenim karakteristikama.
Ukupan broj studenata je bio 63 (Jacques et al., 2021)

6. TRENDOVI | PRAVCI RAZVOJA DIGITALNE TRANSFORMACIJE
OBRAZOVNOG SEKTORA

Trenutna literatura, kao primarne pravce u kojima ¢e se razvijati proces digitalizacije i
digitalne transformacije obrazovnog sektora vidi na razliite nacine. FiSer i drugi
autori smatraju da se ve¢ mogu vidjeti obrisi novog obrazovnog sistema koji se ogleda
u eksplozivnom rastu uéenja od kuce, uenja sa radnog mjesta, ucenja na daljinu,
obrazovanja odraslih, kao i ucenja unutar drugih specifi¢no dizajniranih prostora —
npr. muzeja, instituta i sl. (Fischer et al., 2020). Prema istraZivanju Bogdandija i
ostalih autora, koje je obuhvatilo studente ra¢unarskih nauka i poslovne informatike u
Madarskoj, gotovo polovini ispitanih studenata se dopada nastava putem interneta, sa
posebnim naglaskom na moguénost koriStenja vlastitih uredaja pri odrzavanju
laboratorijskih vjezbi u buduénosti, $to bi dovodilo do neophodnosti izmjene prostora
za odrzavanje istih (Bogdandy et al., 2020). MozZe se izvu¢i zakljucak da je jedan od
razloga za zadovoljstvo novim konceptom nastave korisStenje vlastitih uredaja, na
kojima se studenti nekad puno bolje snalaze.. U svom radu, KriSnamarti navodi
odredene trendove koje su primijetni u funkcionisanju obrazovnog sektora u SAD,
izmedu ostalog to su: potpuni prelazak sa tradicionalne na nastavu preko interneta,
otkazivanje svih medunarodnih putovanja za osoblje fakulteta i za studente,
otkazivanje svih  sportskih  programa, zatvaranje studentskih  kampusa
(Krishnamurthy, 2020). COVID-19 je, izmedu ostalog, doveo do promjene percepcije
po pitanju ucenja na daljinu i generalno veceg stepena prihvatanja aktivnosti koje se
obavljaju ,,na daljinu“. Pored toga, i preferencije studenata se mijenjaju, pa je prisutna
veéa traznja za kursevima i nastavnim programima koji su ili potpuno onlajn ili
kombinacija tradicionalnog i onlajn vida u¢enja (Marquez-Ramos, 2021).

7. POZITIVNI EFEKTI USPOSTAVLJANJA DIGITALNOG RADNOG
OKRUZENJA

Kao odgovor na nezapaméenu zdravstvenu krizu izazvanu pandemijom virusa
COVID-19, edukatori (sa akcentom na preduzetnicke) imaju jedinstvenu priliku da na
odreden nacin preoblikuju trenutne metode nastave kako bi omogucili veéi stepen

ukljuéenosti digitalne tehnologije — ovo ¢e dovesti do toga da ¢ée pristup razli¢itim
iskustvenom koceptu, koji ¢e omoguciti dublje i trenutno potrebnije usvajanje znanja,
u kontrastu sa teoretskim principom, koji je viSe fokusiran na proslost. Kod studenata
ovo dovodi do toga da se osjeaju viSe angazovano, ali i povezano sa samim
procesom usvajanja znanja (Ratten, 2020). Kao primjer pozitivne prakse u kontekstu
uspostavljanja digitalnog radnog okruzenja, mogu se izdvojiti nastavnici u Finskoj,
koji su posebno manje nezadovoljni tokom pandemije, a takve okolnosti su im
pomogle i da steknu ikustva, koja kasnije mogu iskoristiti u nastavnom procesu (kada
se on vrati u “normalno” stanje). Nisu samo nastavnici bili zadovoljni ishodom
ovakvog ucenja, to je slucaj i sa roditeljima i u¢enicima, koji su posebno brzo usvajali
nove metode i tehnike uéenja, kao i platforme za omogucavanje istih (livari et al.,
2020). Jacques i saradnici su kao rezultat svoje analize naveli da su studenti
elektrotehnickog fakulteta dali iste rezultate u pogledu znanja tokom online ucenja u
poredenju sa prethodnim tradicionalnim uéenjem. Pored toga, oko 92% njihovih
ispitanika koji su bili tehnicki i softverski opremljeni, navelo je da nisu imali
problema sa pracenjem nastave. (Jacques et al., 2021). Pojedini autori, na bazi svojih
istraZivanja, tvrde da mnogi aspekti digitalne transformacije obrazovnog sektora
nemaju pozitivne implikacije na studente, kao najvaznije subjekte unutar Eitavog
obrazovnog procesa. Njihovo nezadovoljstvo se ogleda u manjku pripreme za process
nastave putem interneta, promjene u pristupu nastavi od strane nastavnika (pogotovo
kod vise praktiénih disciplina), nekori$tenje digitalne tehnologije za unaprjedenje
procesa ucenja (nego vise za neke radnje koje su neophodne da bi se isti taj proces
odrzao — komunikacija npr.), poteskoée u ucenju i savladavanju tehnickih i prakti¢nih
znanja itd. (Piyatamrong et al., 2021).

8. OGRANICENJA TRENUTNIH I PRAVCI BUDUCIH ISTRAZIVANJA

Neki od autora se fokusiraju isklju¢ivo na ogranicen broj obrazovnih ustanova, npr.
Arias Velaskez i Mehia Lara su svojim istrazivanjem obuhvatile 2 univerziteta, ali
samo unutar glavnog grada Perua — Lime, iako oni navode da se rezultati mogu
posmatrati kao mjerodavni za Citavu zemlju (Arias Veldsquez & Mejia Lara, 2021).
Drugi autori se bave istrazivanjem samo pojedinih aspekata obrazovanja unutar
manjih geografskih cjelina, (livari et al., 2020). Kri$namarti, i pored toga $to svojim
istrazivanjem obuhvata ogroman broj univerziteta (tac¢nije osoba koje su na njihovom
celu), fokusiran je samo na proctor SAD-a koji se po mnogim druStvenim,
kulturoloskim i ekonomskim karakteristikama razlikuje od ostatka svijeta, i s obzirom
na stepen razvoja tamosnjih institucija visokog obrazovanja, njegove je zakljuCke
takode teSko generalizovati (Krishnamurthy, 2020). Sa druge strane, Mladenova i
drugi u svojim studijama obuhvataju samo studente iz oblasti informacionih
tehnologija, koji su najcesée viSe tehnicki obuCeni i spremni za process digitalne
transformacije u obrazovanju, i stoga ne mogu u potpunosti da budu reperna tacka kod
posmatranja odredenih procesa i njihovih reperkusija (Mladenova et al., 2020).
Vecina ogranic¢enja u radovima se odnosi na prostor u kome je vrseno istrazivanje, te
tako Mhlanga i Moloi obuhvataju prostor Juzne Afrike, Vu prostor Vietnama, a
Bogdandy teritoriju Madarske Republike (Mhlanga & Moloi, 2020), (Vu et al., 2020),

(Bogdandy et al., 2020). Vu i saradnici su u uzorku imali oko 290 ispitanika, §to s
obzirom na teritoriju zemlje i vrste ispitivanja, svakako predstavlja odredeno
ogranicene. Takode, u ovom radu period ispitivanja je relativno kratak i trajao je od 6.
do 11. aprila 2020. (Vu et al., 2020). Problem uzorka se javlja i u drugim radovima, te
tako Bogdandy u svojoj studiji obuhvata 60 studenata kojima pristupa kroz 7 razlicitih
pitanja (Bogdandy et al., 2020). Osina i saradnici su kao uzorak uzeli studente prava
na teritoriji Rusije (Osina et al., 2021). U skladu sa navedenim ogranienjima treba
formulisati buduca istrazivanja. Raten, koja se u svom radu fokusira na preduzetnicko
obrazovanje, ukazuje na znacaj provodenja razli¢itih studija slucaja koje bi se
fokusirale na polozaj edukatora u oblasti preduzetnistva, a u okviru nove inovativne
obrazovne paradigme. (Ratten, 2020). Pojedini radovi mogu posluziti kao osnova za
metodologiju i procedure mjerenja performansi odredenih univerziteta (Arias
Velasquez & Mejia Lara, 2021). Bonfield i saradnici podsticu buduca istrasivanja i
ohrabruju druge nauénike da nastave sa istrazivanjima u oblasti uticaja digitalne
edukacije na ucenike i njihova postignucéa (Bonfield et al., 2020). Za ovako
kompleksu temu u kojoj se preplic¢u pitanja vezana za roditelje, ucenike i nastavnice
potrebno je istraziti i sagledati Cinjenice iz raznih uglova. Takode, bitni faktori koji
utiu na digitalnu transformaciju u oblasti obrazovanja su kultura, drustvo,
ekonomska snaga zajednice i njihovi stavovi, §to nam govori o moguénostima
istrazivanja sa aspekta mnogih nauka (livari et al., 2020). Arias Velasquez i Mejia
Lara navode da se drugim autorima sugeriSe na istrazivanje po njihovom modelu, ali
sa drugim predmetima koji su povezani sa pomenutom oblaséu. Takode preporucuju
proucavanje upravljanja znanjem povezano sa parametrima digitalizacije i fazama
inovacija u postpandemijskom periodu (Arias Velasquez & Mejia Lara, 2021).

9. PRAKTICNE IMPLIKACIJE I POGRESNA TUMACENJA

Dosada$nja istrazivanja ukazuju da bi predstavnici prakse trebali imati vece
razumijevanje potencijalnih omoguéavaju¢ih i1 ograni¢avaju¢ih ucinaka. Kao
potencijalne barijere procesu digitalne transformacije mogu se navesti postojece
tehnologije, prakse, kompetencije, stavovi, ali i posebni kulturoloski aspekti (livari et
al., 2020). Prema istrazivanju Bogdandija i ostalih autora, koje je obuhvatilo studente
racunarskih nauka i poslovne informatike u Madarskoj, gotovo polovini ispitanih
studenata se dopada nastava putem interneta, (Bogdandy et al., 2020). Moze se izvuéi
zakljuCak da je jedan od razloga za zadovoljstvo novim konceptom nastave koristenje
vlastitih uredaja, na kojima se studenti nekad puno bolje snalaze. Druga polovina
ispitanih studenata Univerziteta Esterhazi Karolji isti¢e da je nezadovoljno procesom
nastave na daljinu i neki od njih isticu da je osnovni problem tehnickog tipa —
problem sa softverom ili hardverom (Bogdandy et al., 2020). Ovo ¢e dovesti do
potrebe za ujednacavanjem i homogenoscu softverskih platformi za podrsku nastavi
putem interneta. Prakti¢ne implikacije koje su se javile usljed pojave pandemije
COVID-19, a unutar obrazovanja uéenika petog razreda u Finskoj podrazumijevale su
izmjene nastavnog procesa, tako da on Sto vise odgovara pretpandemijskim uslovima.
To je podrazumijevalo da se u toku dana odrze dvije do Cetiri sesije predavanja u
realnom vremenu (preko platforme Google Meet), a izmedu svake sesije bila bi pauza
od petnaest minuta, vazno je ista¢i da se nakon dvadesetak minuta predavanja,

ucenicima daju odredeni zadaci koje samostalno izraduju izmedu Cetrdeset i pedeset
minuta — svi zadaci koji su planirani za odredeni dan, bivali bi poslati dan prije, kako
bi se uéenicima omogucio prostor za pripremu (livari et al., 2020). Kao dva klju¢na
zapazanja na osnovu provedene analize, Markez-Ramos navodi: 1) ubrzanje veé
postojecih trendova unutar razliCitih industrija, ali 1 unutar institucija visokog
obrazovanja; 2) digitalizacija kao osnov prevazilazenja jaza izmedu potreba privrede i
ponude obrazovnog sektora (Marquez-Ramos, 2021). Osina i ostali takodje navode
dva trenda koje ¢e se uociti kao posljedica pandemije na digitalnu transfromaciju, a to
su promjene u nacinu odzavanja Casova, odnosno prelazak na ucenje na daljinu, i
druga stvar jesu promjene koje se deavaju kao posljedica prve navedene promjene. U
ovom slu¢aju prvenstveno se misli na sadrzaj samog gradiva i prilagodavanje
Skolovanja potrebama koje ¢e se ispoljiti u budu¢em periodu. Koliko god izmjene u
obrazovanju zahtijeva digitalizacija, ipak se moze reci da je pandemija COVID-19
virusa bila katalizator promjena i izazvala masovniju upotrebu digitalnih tehnologija u
obrazovanju (Osina et al., 2021). Na sli¢an nadin i Piyatamrong zav$ava svoj rad, te
tako navodi da su digitalne tehnologije neminovno obezbijedile kontunuitet
obavljanja nastave tokom 2020. godine, ali da su s druge strane ostavile i neke
negativne posljedice po studente. On prvenstveno istice nemoguénost socijalnih
kontakata i interakcije medu ucenicima, kao i problem koji se javio na tehni¢nim
univerzitetima u vidu nemoguénosti odrzavanja prakticne nastave. Uz odredena
prilagodavanja i izmjene, on vjeruje da upotreba tehnologije moze drasticno da
pomogne u oblasti obrazovanja (Piyatamrong et al., 2021). Akcenat se stavlja na
upotrebu i neophodnost tehnologija u procesu provodenja nastave, ali uz odredene
izmjene dosadasnje upotrebe. Digitalna tehnologija treba da obezbijedi takozvani
okvir i podrsku za odrzavanje nastave, bez iskljuivanja mogucnosti socijalnog
kontakta jer obrazovanje ne predstavlja samo su$to primanje novih informacija
(Fischer et al., 2020). Da bi uopste bio omogucen proces u¢enja na daljinu, on treba
da bude podrzan odredenim sistemima. Moguénost implementacije takvih sistema
odreden je i sljedeim stvarima: potreba za adaptacijom na distancu izmedu predavaca
i ucenika, ali i za adaptacijom na virtualnu uc¢ionicu, teskoce pri odredivanju jasnih i
mjerljivih ciljeva, teSkoce pri odredivanju sadrzaja koji je relevantan za ucenike
(odnosno generalno korisnike kursa), problem sa organizacijom vremena i rasporeda
itd. (Zaramenskikh & Fedorova, 2020). Jasno je da ¢e po okoncanju pandemije i
vracanju zivota ljudi na staro, do¢i do odredenih izmjena u ponaSanju i radu,
ukljucujuéi i obrazovanje, te da ¢e online ucenje nastaviti da se upotrebljava mnogo
vise u odnosu na predpandemijski period. COVID-19 je doveo i do znacajnih
reperkusija na istrazivacki rad univerziteta, s obzirom da su finansijska sredstva
redukovana usljed manjka medunarodnih studenata. Razlika izmedu prihoda i
troskova udenja stvara visak (eng. teaching surplus), a sa njegovim smanjenjem
dolazi i do smanjene moguénosti istrazivackog rada i njegove djelimicne
eksternalizacije (Marquez-Ramos, 2021). Kri$namarti takode istiCe da ce se
univerziteti suociti sa znaCajnim finansijskim potesko¢ama, a navodi da je vrlo
moguce da ¢e se odredeni privatni fakulteti suociti sa dosta teSkim posljedicama, pa
¢ak i zatvaranjem (Krishnamurthy, 2020). Odredene vladine regulacije ¢e, u pokusaju
da se podstakne upisivanje studija za “poslove buduénosti”, dovesti do toga da ce

Skolarina za odredene studije iz domena drustvenih nauka biti duplo skuplja, dok ¢e
Skolovanje za odredene pozicije u medicini, ucitelje i nastavnike, biti jeftinije
(Marquez-Ramos, 2021).

FINALNA RAZMATRANJA I ZAKLJUCAK

Po zavrSetku pregleda radova, dolazi se do nekoliko klju¢nih zakljucaka. Upotreba
digitalnih tehnologija u podrucju obrazovanja je koriStena i prije 2020. godine i
pocetka pandemije, ali je ta upotreba bila na veoma niskom nivou i ne tako
teritorijalno §iroko raspostranjena. Razvijene zemlje su prednjaéile u njihovoj
upotrebi i postepeno tradicionalni oblik nastave obogacivale novim tehnologijama. U
nerazvijenim dijelovima svijeta, tradicionalni oblik izvodenja nastave je bio
dominantan, te su iste zemlje bile primorane da svoj obrazovni sistem drasti¢no
izmijene i prilagode novim uslovima. Kao $to je i o¢ekivano, pandemija COVID-19 je
dinami¢no ubrzala upotrebu digitalne tehnologije u mnogim oblastima, ukljuujuéi i
obrazovanje. Zbog same situacije ovaj prelazak je bio ubzan i ne tako sistemati¢no
obraden, stoga su se pojavile odredene anomalije. Problemi se prvenstveno ogledaju u
sadrzaju gradiva koji nije prilagoden ovom vidu ucenja, kao i manjku socijalnog
kontakta na koji su se ucenici zalili. Bitno je ista¢i da se ovaj problem u pomenutoj
situaciji ne predstavlja kao negativna posljedica, jer je cilj vlada upravo i bio
smanjenje socijalnog kontakta. Ovaj problem je potrebno posmatrati sa aspekta
buducih generacija i koriStenja tehnologija u obrazovanju u nekom narednom periodu.
Kada govorimo o buduénosti i izvodenju nastave po zavrSetku pandemije, jasno je da
¢e do¢i do odredenih promjena. Bitno je istaéi da digitalizacija treba da bude okvir za
sprovodenje nastave i pomo¢ prilikom ucenja, te da je potrebno gradivo prilagoditi
ovom novom modelu, ali isto tako nezaboraviti da Ziva rije¢ i socijalni kontakti bitno
uti¢u na sam proces uéenja.

SUMMARY

Wuhan, China in December, 2019 was the place where COVID-19 pandemic has
started, but who would have thought that such virus would become a reason for
closing cities, regions, and whole countries. Relating to that, economies started to
suffer, and aforementioned closings caused biggest plunge of world economy since
the financial crisis in 2008. Interruption in supply chains meant that some industries
couldn’t go further with their activities. Besides that, government restrictions issued
to stop virus spreading, also had negative impact on majority of industries. Among
other, software and entertainment industry had high resistance on so called
“lockdowns*. Reason for that could be high degree of digitalization of their services.
Some businesses exploded during pandemic (e.g., Netflix), and main reason for that is
adjustment of their business models to pandemic conditions. Not just private sector
has experienced difficulties in last year or so, the same situation is with public sector.
Public administration moved from on-site to work-from-home solutions, schools and
universities also moved to online learning and so on. Many authors have showed
interest in changes in education sector, and necessity of using digital solutions just to
continue education process. Unprecedented circumstances caused some major
changes in something that was considered to be very traditional, and it is possible to
say that such changes came literally overnight. This paper is concentrated on
summary of what some authors said about digitalization in education sector, highly
impacted by COVID-19 pandemic. This systematic literature review (SLR) was done
by collecting data from databases, such as WoS, Elsevier Scopus, Springer etc. After
introducing SLR methodology, it was talked about subjects of researches. Mainly,
focus was on high education institutions, but some authors researched conditions
present in primary or some schools for special education. After that, it was introduced
terminology, in order to make paper more understandable for an average reader.
Reviewed researches had different size and characteristics, and that was also
summarized. Very important was to mention some trends of further development of
digital transformation in education sector. Opinions were divided, and optimism
regarding new learning paradigm that included more online learning and less
socialization was present in some papers, but on the other hand, some authors are very
skeptical in terms of completely digitally transformed education sector. Later, there
were listed some positive effects of established digital workplace, and what is
interesting is that some teachers really liked new circumstances in which they operate.
Also, considering subjects and other characteristics of conducted researches, there
were listed limitations of present, and suggestions for future researches. Finishing this
review was done with mentioning some practical implications and misinterpretations,
together with final considerations and conclusion, which contains some end view
about changes that took place in education sector and impact of digital transformation
on it.

